
Impfgéigner probéieren alles fir ouni d'impfung de CovidCheck ze émgoen. Dowéinst sinn och
entretemps eng Rétsch falsch QR Coden am Emlaf. Déi kénnen och nawell skurril ausfalen. Wéi dat
iwwerhaapt méiglech ass a wat een dogéint kéint maachen, huet de Jeff Rossler nogefrot.

301172021 Falsch CovidCheck QR Coden (Internet)

Et kéint ee mengen, et wier méi schwéier en Impfnoweis ze falschen. Ma nee, dar Falschunge sinn
dach wait verbreet, dass méttlerweil souguer e Geck domadder gemaach gétt. QR Code sinn zum
Deel op de Mickey Maus oder de Spongebob Schwammkopf ausgestallt. Ma wéi kann et da sinn,
dass déi Coden esou liicht ze falsche sinn? Den Dennis Fink vum Chaos Compuer Club Létzebuerg
erklaert.

Dennis Fink: Et ginn u sech just 2 Methoden, fir esou en Covid-Zertifikat ze félschen. Eischtens, et huet
een een dee Covid-Zertifikater ausstelle kann, deen ee ka bestiechen. Déi aner Aart a Weis ass, wann
een un de Private Key komm ass, dee benotzt gétt, fir sou Covid Zertifikater ze Ennerschreiwen. Dat ass
anscheinend elo bei verschiddener de Fall gewiescht, dass z.B. e Key aus Italien geleaked gouf, dee net
sollt geleaked ginn.

Dat suergt natierlech fir Problemer. Et kann een de CovidCheck émgoen, mat all de bekannte Risiken,
deem de Virus an d'Kaarte spillt. Et as s och net esou, wéi wann d'Falschungen émmer
offensichtlech wieren.

Dennis Fink: Sou e Fake QR Code kann een u sech net vun engem richtege QR Code €nnerscheeden,
zumindest wann en uerdentlech vun engem private Schléssel Eénnerschriwwe ginn ass, deen zouldasseg
ass. Wann et dann natierlech just eng Kopie vun engem aneren ass, da muss een ufdnken ze kucken,
wat do dra steet. Déi Donnéeén kann een net einfach sou verdnneren. Réng theoretesch misst ee bei all
CovidCheck net némme kucken, ob dApp e Grénge Feil uweist, mee et misst een och kucken ob den
Numm, deen do ugewise gétt, ob deen och mat der Carte d'identité oder mam Numm um Ziedel
Iwwerteneen stémmt.

Elo ass et awer net am Gesetz festgeluecht, dass een am Restaurant oder am Café no der Carte
d'identité froen duerf. Bei Discoen oder a Baren ass dat awer schonn Usus, da kéint een iwwerleeén,
dass een déi Kontrollen och op aner Beraicher erweidere kéint. Den Haaptpr oblem lait bei de
gefalschte QR Coden awer net un der Technik.

Dennis Fink: De Problem ass einfach op der ménschlecher Séit. Eischtens hu mer einfach Dokteren, déi
Zertifikater ausstellen, obwuel se keen Impfstoff gesprétzt hunn bzw. dass d'CovidCheck-Zertifikater
vun de Leit net uerdentlech iwwerpréift ginn. Dowéinst gi mir och dovunner aus, dass d'Donkelziffer vun
de gefalschten Covid Zertifikater vill méi héich ass, wéi mir am Moment unhuelen.

Fir sou e gefalschte QR Code ginn d'Leit deelweis gutt vill Suen aus, dobai sollt een net vergiessen,
dass ee se och gratis kréie kann, wann ee sech einfach impfe léisst.

